
POTVRĐENA OPTUŽNICA ZBOG UBISTVA SARAJEVSKIH POLICAJACA ADISA
ŠEHOVIĆA I DAVORA VUJINOVIĆA
13.12.2022.

Kantonalni sud u Sarajevu potvrdio je optužnicu Tužilaštva Kantona Sarajevo protiv Save Marinkovića,
Aleksandra Macana i Marka Trifkovića zbog ubistva policijskih službenika MUP-a KS Adisa Šehovića i Davora
Vujinovića. 

Optuženi se terete se da su 26. oktobra 2018. godine u naselju Alipašino Polje oko 4:00 sata ujutro, nakon što
su ih policijski službenici zatekli u krađi vozila u Geteovoj ulici, ispalili najmanje 20 hitaca u policijske
službenike Adisa Šehovića i Davora Vujinovića koji su se nalazili u policijskom automobilu. Policijski službenici
su ubijeni, tako što je Adis Šehović od zadobijenih povreda odmah preminuo, dok je Davor Vujinović teško
ranjen, usljed čega je nekoliko sati nakon podlegao povredama. Nakon potvrđivanja optužnice, Kantonalni sud
u Sarajevu, odlučivat će po prijedlogu Tužilaštva KS o produženju pritvora za svu trojicu optuženih.

URED GLAVNE KANTONALNE TUŽITELJICE

Molimo Vas da pri preuzimanju ili prenošenju informacija koje objavljuje Kantonalno tužilaštvo Kantona
Sarajevo o predmetima u kojima su osobe osumnjicene ili optužene za krivicna djela, imate u vidu
presumpciju nevinosti iz clana 3. Zakona o krivicnom postupku FBiH u kojem je u stavu 1. definisano da se
svako smatra nevinim za krivicno djelo dok se pravosnažnom presudom ne utvrdi njegova krivnja.

Prikazana vijest je na: Bosanski jezik

